
01 ВОВЕД
Факултетот за ветеринарна медицина-Скопје, како една од најмладите единици на
Универзитетот „Св. Кирил и Методиј“ во Скопје, се залага за развој и имплементација
на европските стандарди, како и факултетите членки на EAEVE (Европска асоцијација
на ветеринарни високообразовни установи).
Ветеринарната професија е регулирана професија, што значи дека сите доктори по
ветеринарна медицина треба да бидат лиценцирани за да ги имплементираат своите
вештини и знаења во секојдневната клиничка пракса. Сите дипломирани доктори по
ветеринарна медицина треба да ги исполнат минималните стандарди предложени од
страна на EAEVE т.н Day one competences, како почетна точка за различни улоги во
ветеринарната професија.

Покрај примарната образовна дејност, својата мисија и цели Факултетот ги остварува
преку научна и апликативна работа, која во најголем дел се изведува во акредитирани
лаборатории според стандардот ISO17025. Универзитетската ветеринарна болница,
како составен дел на ФВМС, има за цел да ја обедини едукацијата на студентите по
ветеринарна медицина на едно место, овозможувајќи им да бидат дел од сите услуги
на современата клиничка дијагностика, спроведување на терапевтски протокол и
хируршки интервенции, бидејќи само на овој начин може да обезбеди целосен успех.

Скопје, 2024 
Проф.д-р Деан Јанкулоски,

Декан



02 МИСИЈА И ВИЗИЈА
Главната мисија на ФВМС е да обезбеди висококвалитетна и организирана едукација
на докторите по ветеринарна медицина преку додипломски и постдипломски
студиски програми. Главната цел на ФВМС е да ги исполни стандардите на
ветеринарната професија во Европа, преку развивање на иновативна и
мултидисциплинарна едукативна програма не само во областа на ветеринарната
медицина и здравјето на животните, туку и благосостојбата на животните, јавното
здравје и безбедноста на храната. Истовремено, ФВМ-С има за цел да обезбеди
специјализирани услуги и експертиза на странки во областа на ветеринарната
медицина и безбедноста на храната.

Факултетот за ветеринарна медицина – Скопје се стреми да биде меѓународно
призната образовна институција, акредитирана од телото за акредитација на EAEVE,
со современи просторни капацитети, опрема и високо квалификуван образовен и
научен кадар. Поради современите трендови во областа на ветеринарното
образование, неопходна е билатерална соработка со висококвалитетни и
акредитирани ветеринарни факултети, со што ќе се овозможи подигнување на
квалитетот не само во образовниот процес, туку и во научно-истражувачката дејност.



Факултет за Ветеринарна Медицина-Скопје



03 ИСТОРИСКИ РАЗВОЈ
Факултетот за ветеринарна медицина – Скопје е една
од најмладите единици на Универзитетот Св. Кирил и
Методиј“ во Скопје кој има зад себе долга традиција од
областа на ветеринарната медицина, која всушност
била примарна дејност на Ветеринарниот институт,
уште од далечната 1927година.

Ветеринарниот факултет во Скопје е основан во
учебната 1991/1992 година, во рамките на
Земјоделскиот факултет. Во 1993 година
Ветеринарниот факултет се одвојува од Земјоделскиот
факултет како засебна единица, за да во 1994/1995
година ја запишува првата генерација на студенти по
ветеринарна медицина.

Во 2000 година, Ветеринарниот факултет е
преименуван во Факултет за ветеринарна медицина –
Скопје (ФВМС) – неговото вистинско име, а со одлука
на Владата на РМ, во 2004 година Ветеринарниот
институт беше споен со Факултетот за ветеринарна
медицина – Скопје и сите активности на Институтот,
беа преземени од страна на Факултетот.



04

ОРГАНИЗАЦИЈА НА
ФАКУЛТЕТОТ ЗА
ВЕТЕРИНАРНА 
МЕДИЦИНА - СКОПЈЕ



Лабораторија за паразитологија и паразитарни заболувања

ЗОШТО ДА СТУДИРАМ 
НА ФАКУЛТЕТОТ ЗА
ВЕТЕРИНАРНА МЕДИЦИНА
- СКОПЈЕ

•Динамична, високо квалификувана и
регулирана професија;
•Поседува програма заснована на
практична работа и стекнување
вештини со различни видови пациенти;
•Студентите посетуваат теоретска и
практична настава на предклинички и
клинички задолжителни и изборни
предмети, со зголемен број на часови
практична обука, како и интрамурална и
екстрамурална клиничка пракса во
последните студиски години;

•Можност за волонтирање во
Универзитетската ветеринарна
болница и лабораториите на
факултетот;
•Различни програми за мобилност со
можност за посета на Факултетите за
ветеринарна медицина во регионот и
пошироко;
•Меѓународна ветеринарна студентска
асоцијација (IVSA) со различни
активности, која вклучува и студентска
размена;



06 КОНКУРС И УПИСНИ 
РОКОВИ

Конкурсот и уписните рокови, како и постапката на апликација и доставување на 
документи се објавуваат на веб страницата на Факултетот и Универзитетот.

www.fvm.ukim.edu.mk/www.ukim.edu.mk

IKNOW
–систем за електронски студентски сервис

http://www.fvm.ukim.edu.mk/www.ukim.edu.mk


07 ВЕШТИНИ СО КОИ СЕ 
СТЕКНУВААТ СТУДЕНТИТЕ 
ВО ТЕКОТ НА СТУДИИТЕ

•Знаење и разбирање (знаење за структурата и функцијата на животните и нивно
одгледување; етиологија, патогенеза, клиничка слика, дијагноза и третман на болести
и нарушувања кои се јавуваат кај домашните видов животни; познавања од областа
на законодавство поврзано со благосостојбата на животните; законодавство и
начинот на препишување на лекови; принципи за превенција на болести и
унапредување на здравјето и благосостојбата на животните, ветеринарното јавно
здравје и зоонози);

•Примени знаење и разбирање (способност да се добие точна и релевантна
анамнеза; правилно и безбедно ракување со животните; изведување на целосен
клинички преглед; препознавање и давање на прва помош; способност за собирање,
складирање и транспорт на примероци; примена на соодветни процедури по
дијагностицирање на заразни болести; способност за правилна примена на
принципите на асептична хирургија; безбедно изведување на седација, општа и
локална анестезија, контрола на болка и хумана евтаназија; изведување на основен
постмортален преглед; способност за создвање и спроведување на превентивни и
профилактички програми);



•Способност за проценка (способност за проценување на докази; способност за
правилно толкување на клиничките наоди и нивно поврзување со лабораториски и
визуелни дијагностички испитувања; способност за препознавање кога е потребна
евтаназија);

•Комуникациски вештини (способност за ефикасно комуницирање со клиенти; да
поседува основни познавања од ветеринарната пракса);

• Вештини на учење (разбирање на професионалните должности, посветеност и
континуирана едукација и обука, потребни за професионален развој, во текот на
целиот негов професионален живот).



Ветеринарна пракса



Третман и лекување на егзотични животни



08 ВРЕМЕТРАЕЊЕ НА 
СТУДИИТЕ И 
ПРОФЕСИОНАЛНА ТИТУЛА

Студискатапрограмаповетеринарнамедицинасеизучуванамакедонскии англискијазик.
Тековната студиска програма прв и втор циклус интегриран студии по Ветеринарна
медицина на македонски јазик трае 6 години (12семестри) со вкупно 360 ЕКТС кредити,
додекапакстудискапрограмапо ветеринарнамедицинана англиски јазикима вкупно330
ЕКТС кредити, со тоа што учебната 2024/2025 година ќе биде последната година каде што
времетраењето на програмата е 5,5години.Новата студиска програма по англиски јазике
во постапка на повторна акредитација и ќе биде вклучена во процесот на запишување на
студентите од учебната 2025/2026 година со вкупно времетраење од 6 години и 360 ЕКТС
кредити.

Во текот на една недела, теоретската и практична настава учествуваат со 40 часа
неделно или вкупно 30 недели во текот на една академска година.

Интрамуралната и екстрамуралната пракса се вклучени во последната студиска година,
когастудентитеистотакаможатдаизберати поголемделодизборнитепредмети.Завреме
на практичната настава, студентот ги документира своите клинички активности во
работниотдневниккојнакрајседаванаувидкајпредметниоткоординатор.

По полагање на завршниот испит,и успешната одбрана на дипломскиот трудстудентот се
здобивасоакадемскаквалификацијаДОКТОР ПО ВЕТЕРИНАРНА МЕДИЦИНА (ДВМ).



Доктор по ветеринарна медицина



09 СТРУКТУРА НА 
СТУДИСКАТА ПРОГРАМА

Прв и втор циклус интегрирани студии
Како што е наведено погоре, имајќи предвид дека станува збор за регулирана професија
времетраењето на ветеринарните студиски програми изнесува минимум 5 години.
Наставната програма е дизајнирана согласно актуелните трендови за ветеринарната
медицина не само во нашата земја, туку и пошироко, во светски рамки. Сите предмети
вклучени во оваа наставна програма се наведениво Директивата 2005/36ЕУ.
Системот на оценување кој е предвиден во наставната програма е еднаков за сите
предмети.

Кредитнипоени

до 59

60-68

69-76

77-84

85-92

93-100

5(F)

6 (E)

7(D)

8 (C)

9 (B)

10(A)

О
ц
е
н
к
а



Втор циклус на студии

Факултетот за ветеринарна медицина – Скопје од 2021 година има акредитирани
специјалистички стручни студии по „Безбедност и квалитет на храната“ со времетраење
од 1година (2 семестри) и вкупно 60 ЕКТС. Студиската програма е наменета за студенти
од сите биомедицински и биотехнички струки со цел професионално надградување на
нивните знаења, вештини и компетенции во производството на храна и контрола на
квалитетот.

По стекнување на современи и специјализирани знаења, вештини и компетенции,
студентите ќе се стекнат со универзитетска диплома и високообразовна квалификација
„Специјалист за безбедност и квалитет на храната“.

Трет циклус на студии

Студиските програми за трет циклус на студии (доктор на науки) се наменети за студенти
кои имаат завршено интегриран прв и втор циклус на додипломски студии на Факултетот
за ветеринарна медицина (330 кредити) и студенти од други регулирани и сродни
професии што им овозможува да ги подобрат компетенциите на независен истражувач и
по освоени 180 кредити да се стекнат со високообразовна квалификација Доктор на
науки по ветеринарна медицина или Доктор на науки по безбедност на храна.









10 ПРАВИЛА НА СТУДИРАЊЕ И 
НАПРЕДУВАЊЕ НА 
СТУДЕНТОТ

* Секоја студиска година има 2 семестри; зимскиот семестар започнува на 1октомври
и завршува на 15 јануари; додека летниот семестар започнува на 15 февруари, и
завршува заклучно со 31 мај. Датумите за почеток и крај на учебната година се
предложени и усвоени од страна на Универзитетот, пред почетокот на академската
година;
*Една академска година има три испитни сесии: јануари/февруари, јуни и
август/септември, додека датумите ги објавува Универзитетот. Времетраењето на
една испитна сесија е согласно со Универзитескиот календар;
*Распоредот на континуираните проверки и завршни испити, како и распоредот за
теоретска и практична настава се објавува на почетокот на учебната година на
вебстраницата на Факултетот и истиот се доставува до студентите;
*Секој предмет од наставната програма има дефинирана програмска содржина, која
опфаќа наставни единици, методи на настава и учење, континуирани проверки,
завршни испити и начин на оценување;
*Секој предмет е дефиниран со точно одреден број на кредитни поени, одредувајќи
го вкупното оптоварување на студентот;



* Вкупниот број на кредитните поени што студентот ги стекнал во текот на
студирањето изнесува 30 ЕКТС кредити по семестар, односно 60 ЕКТС кредити,
соодветно на правилата за студирање;

* Студентот може да излезе на завршен испит по одреден предмет само доколку се
исполнети условите дадени во наставната програма за тој предмет;
* Напредувањето на студентот, односно критериумите (континуирани проверки,
завршни и положени испити) потребни за запишување следниот семестар или
година се дефинирани во наставната програма.

Заверката на семестарот е воедно потврда дека студентот ги исполнил сите свои
обврски поврзани со наставата во претходниот семестар. Заверката се изведува во
Службата за студентски прашања, согласно пополнетиот индекс на студентот со
потписи од предметните наставници и потписите на наставниците во електронскиот
систем за студентска евиденција IKNOW, со што се потврдува исполнувањето
на предвидените обврски.

Доколку студентот нема право на потпис, истиот не може да излезе на завршен испит
и потребно е да го презапише предеметот во следниот семестар.

Сите административни прашања во врска со студирањето се разгледуваат во
координација со Продеканот за настава, Факултетското студентско собрание, другите
студентски организации или деканот на Факултетот.



Студенти на ФВМ-С



11 МОЖНОСТИ ЗА 
ВРАБОТУВАЊЕ ПО 
ДИПЛОМИРАЊЕТО

Поради разновидноста на студиската програма, докторите по ветеринарна
медицина имаат бројни можности во однос на нивниот понатамошен кариерен
развој.

Повеќето од дипломираните доктори по ветеринарна медицина се вработени во
ветеринарните клиники/болниците каде што директно ја практицираат
ветеринарната медицина со стекнатите знаења и вештини во текот на студирањето.
Со својата специфична незаменлива улога значителен број доктори по
ветеринарна медицина се задолжени за надзор и контрола на производството
на храна од животинско потекло (на пр. кланица) поттикнувајќи ја довербата
на потрошувачите.

Голем број дипломирани ветеринари се вработени на Факултетот за ветеринарна
медицина, други факултети во РСМ, каде што работат како наставници или
истражувачи.



Студенти на ФВМ-С



Фарма на ФВМ-С



Фарма на ФВМ-С

МЕЃУНАРОДНА 
СОРАБОТКА/РАЗМЕНА НА 
НАСТАВЕН КАДАР/ 
СТУДЕНТСКА МОБИЛНОСТ

Факултетот за ветеринарна медицина –Скопје нуди бројни можности за меѓународна
размена на студенти и кадар во сродни институции од регионот и пошироко. Од 2006
година, ФВМС е членка на Мрежата на европски и регионални ветеринарни
факултети (VetNEST), основана во 1993 година. Наставно-научнио кадар на ФВМС
континуирано се развива и усовршува во водечките научно-истражувачки
институции во областа на ветеринарната медицина во земји од Европската Унија.
Секоја година, Факултетот е домаќин на етаблирани професори од областа на
ветеринарната медицина во земјите регионот и ЕУ, кои несебично го пренесуваат
своето знаење до нашите студенти. Исто така, се поканети професори од ФВМС
да одржат предавања на универзитетите низ Европа.

Покрај програмата за мобилност CEEPUS, на студентите и наставниот кадар
достапни се и други програми, меѓу кои е и програмата за мобилност на
Европската Унија за образование и доживотна едукација - ERASMUS+.



13 НАУЧНА И АПЛИКАТИВНА 
ДЕЈНОСТ

Факултетот за ветеринарна медицина - Скопје, покрај примарната наставно
-образовна дејност, врши бројни научно-истражувачки активности во кои може да
учествуваат и студентите од сите циклуси на студии на ФВМС во областа на
ветеринарната медицина, благосостојбата на животните и безбедноста на
храната, како и друга апликативна дејност што се изведува во високо опремени
и акредитирани лаборатории со високи стандарди и процедури согласно ISO 17025.

Покрај акредитираните лаборатории, на Факултетот за ветеринарна медицина-Скопје
достапни се и лаборатории кои функционираат во рамките на Катедрите каде
студентите имаат можност да ја одржуваат практичната настава.

Од особено значење е и Универзитетската ветеринарна болница, каде покрај
секојдневната работа со домашни миленици се изведува и едукација и практична
настава за студентите по клинички предмети, кои имаат можност директно да бидат
вклучени во секојдневната клиничка работа на Универзитетската ветеринарна
болница.



СЕГЛЕДАМЕНА 1ВИ ОКТОМВРИ

